Mmaam min sa dipoobiildi ni

diniminaamandee gbogku

ncam






Mmaam min sa dipoobiildi

ni diniminaamandee gbogku

Les histoires de suspens et danger

Auteurs : participants a un Atelier d’Ecrivains
organis¢ par SIL, Togo-Bénin

[lustrations adaptées du CD “‘The Art of Reading”’
(2001 SIL International)

©Association Chrétienne des Eglises de Bassar
(ACEB) Bassar

ler édition, ler tirage, 2e trim. 2011 (300 expl)

Achevé d’imprimer par AFASA
Dépdt 1égal N° 14/MATDCL/avril 2011
B.P. 57, Kara - Togo






Unil ka naafii jool pu ni gymi

foo ki manti ki tita-u

An nin sa dipeepondi pu ni m kil ki bii dakafi
atuun gin m 1a4 toee pu. M nini cad ilandoks koko ki
déodyee, ni m kil atuunee ditol. I)i poon ni m bi ni ki
yiki kutaafaau kubo ki bunti naafii jool pu ki fukun
kigbinp. M duu ban dijool taapu laakin baa sé rh k&
kigbin sokomiiyee, kigbin) kpa kun puee binib tikpil nin
péen-mi ki cutii fuku. Niinee ni m yaatii sil ni ki balfi
m-ba yii mimmee m 134 4 mana dee. M giti sil ki dakafi
sooooyee ni ki téeti dilimbil nee yii : "Dipoondi di yi

ppmam."

Ni ki waan ki kpee dijool ni ki nifi dab. M bii
dabee ni ki balfi m-ba yii m 134 tin nin kdaa maa 1aj ka
dee? M du min soo soo ni ki tin duu ban dijool yilpu
kunti kunti. M nin ban niinee, a yaa ka kigbin nin nan
puee an kaa céa juti. Ni m tatii boon ki bfi fuku. Bi daa
yi tantaasee kigbip puti kpdaa wiin. Niinee ni m giti ti
téeti dilimbil nee mun pu yii: "Usiiba bi yii
uwutijoodaan biki kaa nm60o Gn pool." Niin dicilpuee ni

m kil ki bii fiki dipal din m 134 dut béobee.



Maa béob ki d6o ni ki gbil kuwoou kubo pu. "Ba
dee?" m balfi m-ba ni ki motii pilfée ni ki gbil yii an s4
nymi di bii wi ki door. Ni m bi yii mimmee m 13 nii
na mana dee dijool nee pu doo? Kpalaayee an biilin,
pymi duu pilia wabbb. M sil ki kpee m-boon pt an kaa
bi pgitim, m-nimiin mun pt kaa bi ncum. Niinee ni m
bi yii mimmee m laa nifi na m-ba la dee? Batii boti di
baan-mi mif na? M sil sooooyee ni ki dakafi ki k4 yii
see.

M til laakin pi ni ggmi bii naan bdobooyee. M bii
poontf ki baa ba niin pi ki nyee ni kubunu kil ki bii jiti
ni nymi fatii duu p5oki waaa ni gyminyiim yiki joooooo

ni isufi faati foo ki manti nymi gbauuu.

M fati m-boon ptiee ki ké yii an bii péefi dijandi diba pu
ni nymi bii ndan dimmmee ni m téoti ki niii ca niin pa
ki banee ki du kigbip kin m an ki kpaanni fiiiyee ki t3
pymiwiimin, ni ki du m-ba ki b3 gymi poon lulub ki tin
sil mmanfalinjimin. M tin pée 1i yii m nyeeyee kigbir
kin doon ki foo gymi ni m p& malaa ki gban ki gbinti ni
ki kin ki si ki kpeéé nymi nifn wu ki ca puee. Niinee ni m
du kupampakau ki tii Unimboti. Ni ki yoon kigbin ki nif

ktinni mmogki.

An puee tin kamaa ni a yaa pée la ki & duulinya
nee poonee 4 taa sunti yii a gun ki tin ka agin aba. Min
puee yanti a-pobil A nin bi diba ni Unimboti ni tin di yaa
tin pée baan-see an yaa sa tinanee, an yaa ti sa
tikpitilee, Unimboti fi yma ki nin bi a-cee. Agin kpa ki
kunti kit nee poon ama ni biil tipobilin ni ki bifi-ti
iciin.

NINKAABU Waaki



Dapkaafu diinni wun

pymi kunyataasiiu

Dwiin gubo kunyataasiiu ni diniminaamandi diba
jéeti Dankaafu tingbanki pu. Binib bin k6o kitigbar)
gbanti poonee biba s& bikpaabi ni ywaam kpaa
tiwagkuti ni biba mun sa binyampoobi. An nin sa dipeel
pu ni. Kudiceeu yuntinu, ni bikpaabi bi ki 1éeki bisati
jikaati ki caabin mmongki ni biwagkukpaaliibi can
tiwapkuti ndan ki k& nnyim ki tii tiwagkuti A ny3 ni
bibantiliibi coom ataa ki c4 ki daarh bi-nyompuwanti.
Binib nin tun atuun tikpilee kujoouee bi d5 malaa ni;

ni foofoo bungku mun pod ki pab binib A kal acin kujoou.

Kunyeeu tikuti tili nyokomee, kubun motii p3oki
ni adiin boon ditampundi pu mooku foo ggmi ki pSoki
tikpil tikpil ni kubuy yoon ngmifaam ki t5 kudii kun pil
ditampundee pu. Kudii gbanti mooti nin kil diw>l
minyee an kaa caa tinaacin. IJymi nin poo tikpil ki cda
dibintindi din c4a kufaanguee. [Jymi nif pod tikpil puee
ni foofoo bungku nin jiti ki pod puee ni an kin ki péoti
adiin koko. Binib finti ni ki tufi ki nyeeni adiin poon ki

san ki gmati.

Un yaa téeti u-biki puee ni u na dipobil ki k3 ki

tokon kibiki ni ki du ditaatandi ki bo. A yaa kpee timool
ni adiin nin wu puee an bi kii kalansim ni bi duu pdlee.
An kaa céa4 yii unil giti gun ki sati ki pil. Ibiil di peé kin
ki gboon an kokd ni bin sunee sun ni agmilimbil k66
kutaa ni kitin wél an koko nyaka nyaka. Mbusu gbanti
cdan kunimbaakpankpaagnu ni ki t5 binib pu, ibiil di
kin ki gbaa ijaan koks pu ni bin sunee sun ni bin
yalinkée yalipgki uganti kaa ti bi. Binib gaajawanti koko

nin wun nnmi ni baa ti nyi bi nin 1ad na bi-ba puee.

Kutaa nih wintée an kokd wtn ni ki bonti birrr ni
mmanfalinjim ni gfantam d> an koko. [Jymi wun igoobu
ni ikol ni binib kin ki ka diku. Ntingbamu mun manti ki
ti-bee nini gbilee ni bi kin ki caabin bi-tutintam.

Binimpoobi doon ni ki t ido ni gyim ni nnyim ni
tikun ni bininjab td timool ni ikaal, apal ni id> ki tutun
bi pini adiin. Bi tuku gomina yab ni bi mun yoonni loor
kpankpaan ni tikampati, ni tijin ni abokuti ki cdan ki
tatan-bi.

Ditutundi gbanti puee ni dipoosonkil bif gitin.
Dagkaafu tigki poon. An puee bikpilib nin li puee sa

n

tipman ni yii: "Unimboti kaa liiki ugudaan diwagwandi.

KUPOOKPA Nambu Gaabiyeel

Taasunti ni ukoobu anya kpafi bubabu pu

Kumomantiu yuntinuee dipeel téobin dee ni
bisaaliibi kin ki bdnti tikaatun ni cakalaabi ni apil ni bin
kpab isaasanee bii kpab ni bin dab ajoon ki fukit
kigbinee ni bin ga tikpakpati ki lu tikabitee bi ki poonti
bi-ba ki binti ki ciiti kuceeu. An pu ni m-kpaanaato

Taasunti nin 144 1u tikabitee ni u cuti ki doon u-saaku.

U finti kutaafaauee ni ki pa tijin ki jin ni ki yoon
kpaca ki na u-paan ki nifi sinti mbun gun kpakan
u-saakuee. U ban ki k3 mbun poonee ni ki kil ki bii dab
bubabu bubo ki gaa tikpakpati. Bubabu gbanti nin jom
tikpil kun puee utaa nin kunyeeu ni ki wianti kutaa. U
cuti an gmabiti ni u t3 dipal ki loon u-cay ni bubabu ni
ki p3on ki dab ki ban yilpu. U bii kpeéyee ni ki ka
dibatiil diba méanti ni u li yii: "diwutijool kaa kpiinti
kibiki." U kil ki bii ga dibeebibatiilee ni ukoobu wun bi
yii anyee nyan kukpaluu fanfakamin ni ki nif jdm
diboobil pu kanti kunti. Taasunti wél-u ni tifaandi k3-u

ni u bakati ni u-ba. Waa ti nyi min ni u 1aa pée.




U kalin nin kpékatifi soo soo, a4 G yukun ki
tiinni? An nyo6 tikpil ki caa tifaandi. Ni u kin ki ka
bubabu pu s6ooo ki kpéé ukoobu. U gbee kukpakpaliu
an cigkee ni ukoobu du u-ba ki bilin saaaa ki doon ki
ja-u.

Ukoobu dun sartitititi ki talin-u ni u gaa
kukpakpaliu ki paan u-sannu pu ki nub kigkigkin. U nin
paan kukpakpaliu pu ki baa to u-ba ki ji Taasuntee ni u
giin kukpakpaliu ki 14ka taapu ni ukoobu nin sintifi ki
tin liti kitipg patirkii di s& u wiin tikpil ni.

Taasunti baa nyi an d60 dee kaa nyi u taka
nnaabu ni. Ukooobu tin ba kitinee u fatii kil ki bii dab
bubabu ni Taasunti bakati ni u-ba ni kutuntun nyan
u-nyokon ni u-pobil biil ki lakati. Ukoobu foo mbdm ni
ki bii fau.

Taasunti lee
kulooun dikpeetil ni ki
nakati kukpakpaliu ni ki
gaa nomi ki tuy, ni
ukoobu téobifi-uee ni u
du kukpakpakulinnuee

ni nnmi ki see-u.




nmi see ukoobu ki ban-u ni u liti. Taasunti
dakafi yii u 1aa footi dee kaa nyi waawaa daa bin boon.
npmi nin foo kukpakpakulinnuee kaa nyi yii an péoti
bubabu bu-ba. U kpeeyee bubabu foo niymi ni tikpakpati
tin kuniee bii wu bil bil bil. Taasunti kin ki t5k3 yilpu ni
ki 14biti inal. ymifaam nii pil-uee ni u bib bubabu ki
fit u-bindi pu ki sintifi ki daa kal u-mul pu gmab. U ki
nd> ni ki gban ki kuu ukoob ni ki sil gymi wimn ki liti ni
u dab bubabu ki gaa tikpakpati ni ki gaa dibatiil mun ki
punti.

U fatin gkaanee ni ki g3ti kitaligyi ni ki k& ujaacil
141 ni u piti ki cdan ki tii u-nimpuu. Jaapa naa tikun ki
san busaa. Bi ka ki bii jin busaayee ni u maafi u-nimpuu
Jaapa falaa ni diniminaamandi din u ka bubabu puee.
U-nimpuu f44 mbiil ni ki bi yii : "A cda dininjapobil ni
an yaa kin fam an baa sa-si gkam boti ni."

PDODII Gbandi Joonaasi

Kutaawambiiu nin asaluu na Baasaar

Dun taau wun nin nee nyan u-ba. Kuseeu nifi kilee
ubo kaa dakafi yii utaa bi kutaa pu di sa dibindi din jitee
gweel ban binib tikpil. Ama an s& maamaaci ni, ajoon
wii ni adiin 1iti ki kpéeliki ni ibun gbi ki caati ki yoon
binib tikpil nf tisati biil ni adan kaa ti gan loor ni
jikpikpib fi coom kun puee kadulkab tifi. Ntingbamu
mun bi Baasaal kpaanceetiyee kaa nin giti ki tinyowan
ki d& an puee biba 160 nyaam. Ni bikpaabi kaa ti gun ki
cu bi-sati, inyinfi pée kin ki piin an koko ni kii
dimookpaandee.

Ni Kalinni Nagwaalimanee, dijool wii ni an pa
asaluu paaaa. Tisati dambi biil min ni Laabanti yab ni
Bicaalibi yab, ni Buggbaa yab, ni Sagkpalin yab, ni
Kukpongnun yab, ni Inaabaa yab sati biil. Asaluu gbanti
nin née an kaa kin unil. Ki yoori Baawulinsi yab ki tin
caa saa Munku yab satee nnyingbeen yoon ni an na baa
pma maamaaci di sa jaanjaan taa 144 k& min, ti-tafalin
di gbil ama min bi nee ti-nimil di k. Utaa na asaluu ki
tin kpaaa t5 ki kuu binib tisatin ni bin yi binib gbantee
k3 falaa poon ni kunimbaakpagkpaannu jéeti kitin pu.
Iwiin gbanti poonee ki kpaan tiwagkuti gba nif gmil ni

5051 diki diki, ni tiba ni tiba kaa ti bi dikpeel,

nnyinyim di kin ki ptiub bi-binni pu c>2022.

Dimonfatildi boti ni an sa ki tii bikpaabi bin sati
an néa asaluu ki yoon anoo, italandi, asilim, banci, iyoo,
sinkafab an ni tin pée sa ukpaal kuee koko. Utaa gbanti
kaa pa asaluu gwaam pu di sa u yoon ki kpaan binib
mun. Bin kaa nyi mbun nifi gbée puee yanti kunimbaau
jéeti bi-yab pu ni tikpil ni binib stn ki timinsi. Binib
doon ngkum kaa ka tijin ki ji. Iniiin di kin ki niin yii ti
1aé nin ji ba dee? Ti 1aa nin k3 la dee? Kalingpee utaa na
kudaannu ni dijool pu ni gfuun doon ki catiii dijool pu
an kin ki manni ni wabbbbbbbb!

Binib timinsii ni bi méetam puee an s3, ti nin baa
dakafi yii falaa daa lakati puee an bi-ti sooci. Binib
gbinti ki kanti ki jin ki nyu ni ki 1i yii Unimboti di stn
ti-saai, taa baa gmati dun bindi nee. Bicambi bée yii
bi-dindaan di s& Unimboti. Tin baann baa gma dun bindi
neeyee yanti binib lee bi-makal unil pu ni ki kin ki méakéa
Unimboti pu. Binib kin ki 1i yii tiba kaa po> ni Unimboti.

U yaa la ki kiinti duulinya an sa u-cee malaa ni.

NII)KAABU Baawa Jaan

Bisapkinliibi jin falaa
Ti nin sa binib bita ni ki binti yii ti 144 ct nsan.
An ni sé kuseeu poon ni timbi bitee kansikin ubo caa
loor ti k3 ki cu ti-sangu gbanti. Ti nin sa bininjab yma ni
ki caa awarggul tikpil. An gmanti ti nin cée ni loor daan
gbbon ki kpee aloortaa yaa gan kun puee win di nin sa
dolba ki naal loor gbanti. Nsan nin s& nsandandati ni

loor ta ki jiti u-ba pu.

Loor nin yiki ti bi nsan poon ki cée taa ka digindi
diba, nsan téen ni loor san ditaatandi ni an mon-ti yii ti

laa ba malaa. Ti k3 ndan ndanee ni ki k4 nsan kin ki caa

abobil ni loor kaa ti san ni didundi kpanti ni u kin ki ca
s00 so0o ni ki tin sil. Ti nyan loor poonee ni ki k4 yii loor
taal diba bii fakuti ni ti bakati seeeeee. Taa caé loor taal
diba ki kpanti ni gyunti gbantee ni utaa mun yiin gin
gin gin. An kaa stnki ni utaa kpati ki 1ii ki sdm fil fil ni
tiwool k3-ti fiy fi fiy. Ti p3on ki du diloortaal din biilee

ni ki béobi ki stti ni tin pée bée di bi. Ti gii ni gkum ni

npgeem ni tiwool koks duu gmalim ni ti bakati seeee.

Ti kpee ti-nimiin puee loor ubas di doofiee ni ti kin
ki to6 inal ki siinti-u ni loolee daan kaa gm3 imm3on ni
ki sil ki kpee-ti. U c4é tin bi buti ditaalee ni ti lee ni
ukpdan ubo ti-kansikin ni ti cuti ki tin panki ditaal
gbanti. Wun ti tee kaa banaaa kaa ban ni tinimilig
manti tikpil. Ti daa kee jikpikpi dann ubs yoonni-u ki
caan ni ti duu nagki.

Ti yiki ki nin cée ni ki k& yii didandi kaa ti pée s5
béaa fiii, tikpati ni abobil ma ni an si. Loor sagkindi ni
kunaatoou yal duu na ubaanti ni. Nsan fun ti baa laa du
gwiin nubo ki coomee, ti winti kutaa ni kunyeeu daa
m3. Nsan gbanti coontam poonee, ti bifi iciin tikpil ki
di agin nin ti kantee koko. Bikpilib bi yii: "Falaa kaa ku
u daka-ti iciin ni." Tipman nsan nee poonee ti bifi ki bée
yii tiwool i taa l4a kpd-ti laabee ti téeti ki nin nub

tiwambiigkaal aa tiwool bokutir.

LANTAAMU Koojoo

Kibiwaai kdn ki-yab diniminaamandin.

Dwiin nubo binib ka isufi taapu ki ngunfi ni ibiil
foo yii kibiwaai bii kail. B42 nma pobil biil ni
binimpoobi saf ni satab tifi ki liti, ni bininjab t3ko ki
bukun ni bin c44 ceeceebee yoon ki nif ji boon. An nif
baa gmi puee ni an pil dayiiii, ibiil pma ni biba si ki td
bi-palii bi-yil pu kaa nyi min poon ni bi bée.

Kun cdan-tée di sd ubinaati di yéon nnyokd

bugbambu. Ni kibiki k&, gpyunti gun unaati nin nyeeyee,

ni kibiki yoon ki bii nyu kpalaayee u-kpilinto ubo mun




baa kéon u-cee ki mfi pymi dee ni ki duu yikin. Niinee
ni u f4a mbiil yii bi jooni-mee Joontib bi 14 ni ki yanti
kibiki 1a4 kp3 ki-ba na?

Bin cda dimakal dimeel puee bi yii Unimboti 1a
yanti dokota 1i cdan-ki ni ki biinti dimeel. Bin cunni
kibikee dokotee, ni bi saa-ki mpiin ni ki wuligki nnyoko
ki fa. Dicilpu niiin niiin ni kibikiee p3oki ni ki-yab kin ki
paka Unimboti ni ki jaarh bi-kogkonnaatob baa gma nin
pdon bi-biki kaa kpiiyee ni ki kin ki sagki bimatib 1 taa
ti du tin s4 inyokofee ki bil ki k3 kibiwaai.

UKPAN Gbandi

Mpoogbifin paatii

An nin s kuseeun ni Nambu ni u-bod Naajombi
yiki yii bi cd bi-boobi cee agbiili. Sukul kaa nin giti bi
kun puee bi nin pt-bi iwiin bi guypfi. Ama bi nin céé baa
nin tuku baa ubo laakin bi céé. Bi jin titaafaajinee ni ki
bal ki btinti.

Bi-sankindi poonee baa nin tugki bda uniseen asee
ijaacil ni inapul di nin punti bi-nyokopu ni bi kanti
ilantan péoti isufi pu. Bi taka nsan ki cée ni ki tin ban
kupoou kansikin. Kupoouee poon ni kisambiki jiti. Bi
taka nsan ki cée ni ki k& gwiin nin 1a4 jeetée. Tifaandi
k3-bi ni bi sil kiimm kaa ti sdon b4 tiba. Boonee ni
Nambu bi u-bad yii laakin ti si nee datin mmogki tikpil
an puee ti p3on ti-ba ki nin cé ki taa giti ti-boon. Ni
Naajombi bi-u yii : "M-bod b3nti a-tafaai ti 1a4 san
ditaatandi ni ki pma ki ba laakin ti cée." Bi kil ki bii
safiee ni gwiin jéeti ni an bonti ni baa ti wal nsan ni ki
cu tob palii ki kin ki coom dibombondin soo soo.
Dibombondi nifi nyinfi bi-puee ni bi wanki ki kin ki ta ki
yiin kupooun.

Bi coom ki cée ni ki gbil an stikufi bi-boon pii ni
bi ydl ki ki ki pilfi kdmm. An kaa stgki ni gbikinti téeri

ni isufi cigki ni tifaal kin ki gbati. Nambu ni u-bod nifi
fagkee ni bi bii gbad ibiil yii: "Ti kpii ni!" An bi kii
gbikinti ya bi-cagpinee ni bi du ditaatandi ki b5 kun
puee gbikinti kaa ti datin-bi ni bi gbii an sukufin

bi-boon pu. Bi nifi giin tob nalii ki 1if ki kin ki san ki

22



gmatée ni bi tin jéeti kubookpaannu kubo poon.
Kuboou gbantee bikpambi di gbin ki pﬂ ipeel. Gbikinti
baaree ni ki kpakan mbooyee ki san ki caati ki btnti
kaa ka-bi.

Bi-yimoolee busukulimbu bubo pandi bati ki jéeti
dibobilee poon ni kumosongu mun wiin dibobilee poon.
Bi dab dipandee ni ki nyanni nf ki kal ki gunfi. Bi gunfi
ki déoyee ni ki balfi tob yii nma di nifi tinni-ti doo dee?
Ti kpii dee din. An nifh ndan biyipondambi puee dee.

Bi soon ki kuu bi-boti ki dédyee ni ki fatii kil
bi-sagkindi. Bi kin ki coomee ni bi-pobiliny ga kib kib.
Baa stti ni ki kpeeyee ggmi nubo digmintin bi-puee. Ni
tifaandi k3-bi, bi-pobilin biil ni bi gbdam ki cooti kaa nyi
yii ukpan ubo di t gaasi. Niinee ni ukpanee du u-gaasiu
ki biiti-bi ni gymi ctd-bi ni bi motii kil ki bii gbaa ibiil
mpon mpon.

Ukpanee nin baa b3nti u-jokoku ki to puee ni
u-wunti yoti kumpuee u bée yii an kaa sa upeel an sa
binib neen ni u gbil nee. Niinee ni u téen yii:
"Yuleemaan ki taa cigki." Ni bi saa ki ytl bi-wunti gb4a
dijinjikil ni kutuntunu nyee-bi, ni nnyinyim batifi.

Ukpanee coom ki baan ki kpeeyee u-pool Waapondi

biyaamu dee ni u balfi-bi yii: "Nf nyaab ba doo nf ki
daa coom kupoou kansikin min?" "Naa nyi yii doo sa
tiwancuncuti paagnu pu niiin? Ni kpii ki gmati ni din.
Jaammaan Unimboti yii ni tGuti man ni-niliu pu." U
woon-bi tikpil ni ki c&a-bi ki ni kin mmonki kaa ti
kpéagki.

Ki siin yaadal wiingu ni mbiyaamuee fa
bi-yipangu ni bi-yipaggu puee bi paan-bi diyindi yii:
"Kpiigmatib."

BOIFU Koossi

Unaacimpoon ubo kpii ki pmati

Kibtimbiki kiba di do mmonki canin ni ki ptiub ki
jitf kadulka wun bi du simiiti gagganni ki sib ni nnyim
pitub ki jiti ni loolib mun 1 taa k4 digindi didandi puee.

Dwiin gubo binyigwankiliibi baafiee bisapombi bii
finti tiwan ni usapoon ubo cuti ki 141 nnyim ni u-camisiu
gmati u-gaan ki gbinti nnyimin ni ki cutii lakan

digaggandee poon.
Kii bikpilib nin li yii : "Baa wipki nnyim yii

m-boon yaa kee." Min ni unaacimpoon ubd kaa ngun ki
wapgki nnyim ni ki jeeti ki nifi k60 digangandee poon ki
leerr camisee. Ama nnyinjil nin pooyee ni an kibiti

u-taani ki cda-u ki lakan digangandee poon. Waa ti gun

ki yiinaaa kaa ti gun ki s> mun.

Tifaandi caa binib bin bi niinee koks ni baa ubo
kaa ti 1a ki jeeti ki kpeée kun di nee. Ni uninja ubo bi yii
bi nyaabin-u dipal ni bi cutii nyaabin dipal ni u bi yii:
"Dumaan dipalee ki gbinmaan man cay ni ki cida gbin
busub bun yi nee." Bi ga u nin 1i puee ki dédyee ni u
jéeti nnyim poon ni ki nin k60 digaggandee poon ni ki
ké& unaacimpoonee nifi laka nnyim kaa céa-u ki buntee.

U bii poonti ki lakati-uee ni nnyim céa-u ki nifi caa ca.

25



Bin yt dibunpgbandee wal-uee ni ki bii tati yii: "Wiin ni
nnyim tin caa cée." Niinee bin ngun ki wankée jéeti
nnyimin malaa malaa ki paan u-boon.

Ti-yimoaolee ni u cutii sakan kubambanu kubs
poon ni bin jin u-boonee cat-u ki sakatin waa kpii.

Bi nin fii wun baa 1aa kptee ni bi cuti ki caa dipal
din gbin busubuee ki kin ki dati ki gma ki nyanti uninja
wun kii ki k3 digangandi poon ki lakati unaacimpoonee
di sa yii ubo kaa nin bi ki gun ki wanki ki tugki nnyinjil
gun podyee.

Ti-pobilin nin mal tikpil ama ni an fatii m3okin-ti
kumpuee bi nin nan ki fii unaacimpoonee ni ki ki nyanti

camisee mun.

TAAMA I)makaudoom

Ukoojuum ni ungoobu boti

Dwiin ubo, an nin sa kujoou tikuti tinmoo watil,
ti nin nyanni sukul ki ktinni man ni m-boobi. Ti jiti
kitingban kin bi yii yii: "Tapee" ni ki nifi ba ti-dumpui;
Kitingbay gbanti nin ndkan dijool ama didandi di yakati
ki ni dijool.

[Jyunti jun man ni m-boobi ban ki-nee ni m gbil
ugoobu ubd nini sun didandi capin kimogbaai kibanee.
Nsiim min u sunee nin tii-mi nlandsko. Niinee ni m li
m-ban yii: "Ba di bii banii ugyoobu nee ni nnmii kalin
fiki-u naan! A4 tiba di bifi baf u-pu ni?" "An kalin 13 ki
cti-u niii?" Niinee ni m bunti ki kpee. M banee
ukoojuum di cuu cid ugoobu ki bii b3nti ki nal-uee.
Niinee ni m téefl mpon yii: "Gitimmaanee binaacimbi
ukoojuum di 12 ki nal unoobuee." Nsukulbiyaamu koko
ciiii biti biti! Ni ti bfi nyaab ki kpd-u. Ti nifi kpee yii an
pa mmamee ni ti kin ki kuuti ki yii bikpilibi 1 daé joo-ti.

Niinee utikpibaatandaan ubo yab ki baan ti-cee, ni
ti daka-u ukoojuumee nif do laakinyee ni u f3fi kijiki ki
baa gaa-u ni u caa u-ba ki p3ti ki yikin ni mbum ki baa
kil utikpilee ni ki t3 ki lanti ni u-bungku pib-u ki laka

njaan. Ni utikpilee yiki malaa ki t3 u-ba ki sil ndan ni

tifaandi k3 bin koko nin bi niinee. Ni utikpilee nyaab
ndofokd nubo ni ki a soooo ki faa-u gkpitim pu. Ni ki
nif boon ki yoon u-jiki ki duu gaa u-yil ni fatiku bii
nyee ¢332 ni an m3okin baa gma dicilpu ni ikugkuunti

foo ki pil daiiyee! B4a nma faal ki doon ki jaarh ukpil




u-baatandi pu. An pa fooooyee ni ukpilee balfi yii gma
di ka-u ni? Ni binib du man ki daka-u, ni u bi-mi yii:
"M-biki, sii di kd-u tiknmanaaa?" Ni m kii-u yii: "liin!
Baaba an la-fun s4 man." Ni u bi-mi yii kée a ka
diniminaamandi nifi baan-tee yaa? Ti-koko jin falaa ni
Unimboti wun kaa mb ti-puee joonti, di sa yii wian di
yanti ni duu kd ubaatandaan ubo kii man nee. Kun puee
an yaa baa si ubo fam aa nigmanipma ni ni baa makafi
yii ni 1a4 kp>-uee, baa ni yaa baa ni yaa baa 1ad gma ki
kpd-uaaa see u mun n baa na ni-kansikin ubo tiweendi.
An puee & béé yii Unimboti la-si paa, 4 jaam-u
tikpil u-tunnyaanni pu. U li min ki d6oyee ni ki bi-mi
yii: "Yoon a-wanti m-biki ki nin kuin a-dumpu. Niinee ni
tifaandi cada-mi, ni m-pobil mal tikpil, ni m li m-ba ni
yii: "Oooo! Unimboti a lafun 1a-mi, m jaarh-si tikpil di sa
yii man nee di s gma ni a g4 atummonti nee ki tii-mi
ni. An yaa sa bi li yii a na ki tii binibee kii bipondambi
aa bigaajabi aa bin cda kunyaannuee ni an baa s, man
kaa baa pée suti ki pil. Ama Unimboti kpee ki sigki an

nibee ni ki 4 man wun kaa bi tibanee tundi ki tii-mi."

M fati ukpil puee ni ki bi yii an yaa baa sa

pkamee sii di baa 1ad kpa an puee ti cda cunni sii

dumpu ni a gii ki po timbi ni ukpilee kaa ym3 imoon ni
ki bi-mi yii m cut yiin m-baa ni m-baa baariee ni ti
yakati ki tika ki kpaan ti-kogkonnaatob ni bada gma jin
ki faal.

JAT)GBEEJA A. Francis

Kubobiiu jiti sika gba lapki

An nin si Gaana timbiliiki kiban ni ti-baabi nin
céa ki gbi sindaariya ni bi pa bda nma gwiin paati ni bi

kanti ki caa kpiinti bi-dicanni.

Ki waati unil 1 kd ditundi gbantee udaan cé ni bi
pma u-yindi, niin di daka yii bi foo udaan ditundi.
Ditundi gbanti c4a malab yii an mdan 4 ban tikuti tiluli
ki kil ditundi. Ni ki yiki saalaa ni tili nf kukufatikaauee
ni 4 ban tikuti tita ki nya tipmoo ni ki nin foo tipaal.
Ditundee nifi poo puee bikpilib ka bi-pu ni fiii ni fiiiyee
bi kpéafi bitontonliibi ni ki ji bin kaa pad ki na ditundee.
An puee binib nin tun ditundi ni ki lakati bi-pa pu ni ki
gbi ki tikiti ntam ni mboo poon waa unil i coom kii
atankpee ali nyokom. An cda kufaagnu tikpil ama falaa
nin ban binib nyaab ki k4 animilee baa ti 14 biba, binib

yaa k3 mboo gbanti poonee bi ci kukuluu i gba bi nya
ki foo gwiin paati ni. Bitontonliibi tikpil tin ditundi
dikpapkpandi poon fam kaa ké tipaal kun puee kukuluu

kaa gban ni bi nyani mboo poon.

Mboo poon niin ni biba mun foo tibumbun aa
tiweendi ama baa fiiti ki gal-bi an daka yii baa tii-bi
tipaal baa tiba. Sii wun di yaa nyanni mboo poon ni
a-ba lammee a kun igagkulim ni. Dalba ni bitontonliibi
k3 ki kil ditundi an kaa yanti ni wun fati kukuluuee

yinti ki fa4 kukuluu.

Bitontonliibi dakafi yii ukpil ubo di ddmin ki 1a ki
kpafi bitontonliibi ni baa gma kil ki bii nyeen, binib nin
wiiki an kaa sa tinaacin an puee wun gbaa kukuluuee
nin k& yii u m3nti kunipaauee ni u dakafi yii G san ki
katf ki cit bal ni bitontonliibi si an koko filfil, ni bi kil ki
bii balfi wun di nyab-bee. Baa k4 udaan ni wun gbaa
kukuluuee foo dijinjikil kun puee u dakafi yii binib yaa
béé yii u m3ntée bi 1aa gba ki kpd-u bi yaa kaa ka
tipaalee. Binib nin k& yii wun gbaa kukuluuee m3nti-bee
ni bi foo diguul tikpil. Wun yaa pée tdko ki yoon kunyee
an yaa sa ndoeeee, ditagkpalee, mbambaanee, wun gbaa

kukuluuee nf b4a gma nyaab ki duu faa.

An nifi bi yii an pil daiiiyee, ni kuwoou kun pao ki
lakati ni samaayee yoko foonn wuuuuuuu! wtuuuuuu!
wituuuuuu! ni an gmil f3m f3m diki diki, ni
dikpankpandi yiki joooooo! Ni bada gma kin ki balfi yii

badee? badee?

"Nfal gun poon bi kb0 ki gbi sikee di kiti ki t3."
Bin si an kaa datin pfal gbantee nifi kil ki bfi tati ki li
puee dee. Ni an na baa yma maamaaci ni bi kin ki balfi
tob yii kée ti yaa baa ka nfal poonee an baa nyikin ti-pu

deeyaaa? Ni bitontonliibi koko caan atagkpee ni ido ni

ibambaan yin bi baa nyaab ki gba wun kpéé kukuluuee
taani taapu bommmm! ni ki kil-u igbaam. Bi nif baa
dakafi yii u na-bi ikpitee, boonee an kpanti-bi tinan ni.
Bin an m3kin tikpilee kaa ti gun ki la ki paka, bin gbinti
nsiim pu ni ki soon yii diyimool ni an sa konee bin baa
sib bi-ba dee nfal nee poon.

JAMJA Yaau

